ՓՈԽԸՄԲՌՆՄԱՆ ՀՈՒՇԱԳԻՐ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՎՐԱՍՏԱՆԻ ԿԱՌԱՎԱՐՈՒԹՅԱՆ ՄԻՋԵՎ ՄԱՔՍԱՅԻՆ ԱՆՑԱԿԵՏԵՐԻ ՀԱՄԱՏԵՂ ՕԳՏԱԳՈՐԾՄԱՆ ՄԱՍԻՆ
Հայաստանի Հանրապետության կառավարությունը և Վրաստանի կառավարությունը այսուհետև` Կողմեր,
հիմնվելով երկու երկրների միջև պատմական կապերի վրա,  

Ընդգծելով բարեկամական հարաբերությունների և երկկողմանի համագործակցության ամրապնդմանն ուղղված ընթացակարգային քայլերի, ինչպես նաև Կողմերի միջև առևտրային հոսքերի դյուրացման կարևորությունը և  ակնկալելով օգուտներ քաղել երկու երկրների միջև գոյություն ունեցող մաքսային անցակետերի օպտիմալ շահագործումից,  
համաձայնեցին հետևյալի մասին, 

ՀՈԴՎԱԾ 1
Կողմերը համաձայնեցին երկու երկրների միջև մաքսային անցակետերի  «համատեղ օգտագործման» սկզբունքի վերաբերյալ, որն ուղղված է անցակետերում կիրառվող հատուկ ընթացակարգերի պարզեցմանը և ներդաշնակեցմանը: 
  ՀՈԴՎԱԾ 2

Կողմերը համաձայնեցին աշխատել առանձին համաձայնագիր կնքելու ուղղությամբ, որով կսահմանվեն մաքսային անցակետերի համատեղ օգտագործման սկզբունքի իրականացման կանոնները և կանոնակարգերը: 
ՀՈԴՎԱԾ 3

Սույն փոխըմռնման հուշագրի նպատակներին հասնելու համար համապատասխան գերատեսչություններն են` Հայաստանի Հանրապետության կառավարության կողմից ` ՀՀ կառավարությանն առընթեր պետական եկամուտների կոմիտեն և Վրաստանի կառավարության կողմից` եկամուտների ծառայությունը: Սույն փոխըմռնման հուշագիրն իրականացնելու համար կստեղծվի համատեղ հանձնաժողով, որը կնախապատրաստի անհրաժեշտ համաձայնագիրը և դրան առնչվող արձանագրությունները:
ՀՈԴՎԱԾ 4
Սույն փոխըմբռնման հուշագիրն ուժի մեջ է մտնում այն օրվանից, երբ Կողմերը դիվանագիտական ճանապարհով միմյանց կտեղեկացնեն փոխըմբռնման հուշագրի ուժի մեջ մտնելու համար անհրաժեշտ ներքին իրավական ընթացակարգերի կատարման մասին: 
Փոխըմբռնման հուշագիրը կգործի 3 տարի ժամկետով, որից հետո ինքնաբերաբար կերկարացվի նույն  ժամանակահատվածներով, եթե Կողմերից որևէ մեկը գործողության ժամկետը լրանալուց առնվազն 6 ամիս առաջ գրավոր չտեղեկացնի մյուս Կողմին փոխըմբռնման հուշագրի գործողությունը դադարեցնելու իր ցանկության մասին:  
ՀՈԴՎԱԾ 5

Սույն փոխըմբռնման հուշագիրը կարող է լրացվել Կողմերի փոխադարձ գրավոր համաձայնության դեպքում` դրա ուժի մեջ մտնելուց հետո ցանկացած ժամանակ: Լրացումներն ուժի մեջ կմտնեն սույն փոխըմբռնման հուշագրի 4-րդ հոդվածով նախատեսված իրավական ընթացակարգերին համապատասխան:

Սույն փոխըմբռնման հուշագրի մեկնաբանման կամ կիրառման ընթացքում ծագող ցանկացած վեճ կկարգավորվի Կողմերի միջև փոխզիջումային բանակցությունների ճանապարհով:

Կատարվել է ………  2010 թվականին, երկու բնօրինակով` հայերեն, վրացերեն և անգլերեն լեզուներով, ընդ որում բոլոր տեքստերը հավասարազոր են: Դրույթների մեկնաբանման ընթացքում ծագած տարաձայնության դեպքում, կգերակայի անգլերեն տեքստը:      
Հայաստանի Հանրապետության 

